Kopja Informali ta' Sentenza

QORTI TA' L-APPELL KRIMINALI
ONOR. IMHALLEF
DAVID SCICLUNA

Seduta tas-6 ta' Mejju, 2015
Appell Kriminali Numru. 545/2012

ll-Pulizija

Martin Cachia

II-Qorti:

1. Rat l-imputazzjonijiet migjuba mill-Pulizija Ezekuttiva kontra Martin Cachia,
karta ta’ l-identita” numru 610181(M), talli:

(1) kellu fil-pussess tieghu r-raza mehuda mill-pjanta cannabis jew xi
preparazzjonijiet li jkollhom bhala bazi din ir-raza, u dan bi ksur ta’ I-artikolu
8(a) tal-Kap. 101 tal-Ligijiet ta’ Malta;

(2) kellu fil-pussess tieghu d-droga eroina specifikata fl-Ewwel Skeda tal-
Ordinanza dwar il-Medicini Perikoluzi Kap 101 tal-Ligijiet ta’ Malta meta ma
kienx fil-pussess ta’ awtorizzazzjoni ghall-importazzjoni jew ghall-esportazzjoni
mahrug mit-Tabib Principali tal-Gvern skond id-disposizzjonijiet tar-4 u s-6
Tagsima ta’ I-Ordinanza u meta ma kienx bil-licenzja jew xort’ohra awtorizzat li
jimmanifattura, jew li jforni d-droga msemmija u meta ma kienx b’xi mod iehor
bil-licenzja mill-President ta’ Malta li jkollu d-droga msemmija fil-pussess
tieghu u naqas milli jipprova li d-droga msemmija giet fornuta lilu ghall-uzu
tieghu skond ir-ricetta kif provdut fir-regolamenti msemmija u dan bi ksur tar-
regoli ta’ 1-1939 dwar il-Kontroll Intern tad-Drogi Perikoluzi (GN 292/39) kif
sussegwentement emendati u bi ksur ta’ I-Ordinanza dwar il-Medicini
Perikoluzi Kap 101 tal-Ligijiet ta’ Malta;

(3) kiser kundizzjoni mposta mill-Qorti tal-Magistrati (Malta) preseduta mill-
Magistrat Dr. D. Clarke LL.D. nhar-it 30 ta’ Marzu 2007, liema sentenza saret
definittiva u ma tistax tigi mibdula.

[I-Qorti giet mitluba sabiex, barra milli tapplika I-piena skond il-ligi, tordna lill-
imsemmi Martin Cachia jhallas |-ispejjez li ghandhom x’jagsmu mal-hatra ta’ |-
esperti skond l-artikolu 533 tal-Kap. 9 tal-Ligijiet ta’ Malta;

2. Rat is-sentenza tal-Qorti tal-Magistrati (Malta) bhala Qorti ta’ Gudikatura
Kriminali tat-12 ta’ Novembru 2012 li permezz taghha, wara li rat |-Artikolu
8(a), it-Tagsimiet 4 u 6, I-Artikoli 22(1)(a), 22 (2) (b) (ii) u 29 tal-Kapitolu 101, r-
Regolament 9 tal-GN 292/1939, u I-Artikoli 49 u 50 tal-Kapitolu 9, sabet lill-

imsemmi Martin Cachia hati tal-ewwel zewg imputazzjonijiet migjuba kontra
tieghu u kkundannatu ghal hlas ta’ multa ta’ seba’ mija u hamsin Euro (€750).

Inoltre, a tenur tal-Artikolu 23(1)(a) tal-Kapitolu 446 tal-Ligijiet ta’ Malta, sabitu
hati tat-tielet imputazzjoni, u cioe’ li kiser il-kundizzjoni tal-ordni tal-liberta’
kundizzjonata maghmula bis-sentenza ta’ dik il-Qorti diversament preseduta
tat-30 ta’ Marzu 2007, u ttrattat mieghu ghall-imputazzjonijiet li dwarhom hu
kien tpogga taht tali ordni dags li kieku kien ghadu kemm gie dikjarat hati minn
jew quddiem dik il-Qorti ghal dawk |-imputazzjonijiet, u filwaqt li ghal kull buon
fini kkonfermat il-htija fir-rigward tal-imsemmija imputazzjonijiet, irrevokat I-
ordni ghal-liberta” kundizzjonata maghmul bis-sentenza msemmija u, wara li
rat I-Artikoli 18, 261(b)(c)(d) u (f), 263, 267, 268, 270, 334, 337, 278, 20 u 31
tal-Kapitolu 9 tal-Ligijiet ta’ Malta, ikkundannat lil Martin Cachia ghal perjodu
ta’ tnax-il xahar prigunerija effettiva. Bl-applikazzjoni tal-Artikolu 14(2) tal-
Kapitolu 9 tal-Ligijiet ta’ Malta, dik il-Qorti awtorizzat li I-multa msemmija hawn
fug tithallas b’rati mensili u konsekuttivi ta’ hamsin Euro (€50.00), bl-ewwel
pagament ta’ din il-multa li ghandu jsir mhux akar tard minn xahar mid-data li
fiha |-hati jiskonta |-piena karcerarja |i giet erogata bis-sentenza appellata, u
ghal dan il-fini r-Registratur ghandu jivverifika ma’ I-awtoritajiet karcerarji din
id-data. Pero” jekk il-hati jonqos li jhallas pagament wiehed, il-bilan¢ jigi dovut
minnufih u jigi konvertit fi prigunerija bir-rata ta’ gurnata habs ghal kull hamsa
u tletin Euro (€35.00) dovut;

3. Rat ir-rikors ta’ appell ta’ I-imsemmi Martin Cachia pprezentat fil-21 ta’
Novembru 2012 li permezz tieghu talab |i din il-Qorti tirriforma s-sentenza
appellata billi tikkonfermaha fejn, fug ammissjoni tieghu stess, instab hati ta’ |-
imputazzjonijiet kollha kif dedotti kontra tieghu izda tirrevokaha fil-parti fejn
gie kkundannat ghal multa ta’ seba’ mija u hamsin euro u Il-piena ta’ sena
prigunerija effettiva u minflok tinfliggi piena aktar miti u idonea ghac-
cirkostanzi tal-kaz.

4. Rat l|-atti kollha tal-kawza; rat il-fedina penali aggornata ta’ l-appellant
esebita mill-prosekuzzjoni b’ordni ta’ din il-Qorti; semghet it-trattazzjoni;
ikkunsidrat:

5. Dan huwa appell mill-piena |i l-appellant iqis ec¢essiva. Huwa jghid illi
rregistra ammissjoni mill-bidu nett, sahansitra fl-istqarrija tieghu, u dan gie
nnotat fis-sentenza appellata. Inoltre mill-fedina penali tieghu jirrizulta illi I-
uniku kaz li kellu kien proprju dak li ghalih gie kkundannat sena prigunerija bis-
sentenza appellata; |-ewwel Qorti stess iddeskriviet il-fedina penali bhala
“mhux allarmanti”. Ghalhekk, jghid |-appellant, “wiehed qajla jifhem kif, tenut
kont tac-Cirkostanzi kollha tal-kaz, tista’ gatt tkun gustifikata piena ta’ sena
prigunerija li, fug kollox, giet skattata minn pussess sempli¢i ta’ droga, |i fil-
maggor parti assoluta tal-kazi ggib maghha |-piena ta’ multa”.

6. L-appellant izid jghid illi huwa ghandu problema ta’ abbuz ta’ droga,
problema |i gieghed jindirizza bis-serjeta’, tant li ilu xhur clean u bi hsiebu
jaghmel minn kollox biex izomm ruhu ‘I boghod minn dan il-vizzju. Huwa
jemmen illi ghandu jinghata l-ahhar opportunita’ biex jirriforma ruhu. Jekk
jintbaghat il-habs, dan ser jipprecipita fqu serje ta’ problemi insolvibbli, bhal li
jitlef ix-xoghol tieghu u jerga’ jaqa’ f'dik is-sitwazzjoni li geghlitu jirrikorri ghall-
abbuz tad-droga fl-ewwel lok. Piena karcerarja effettiva, isostni I-appellant, ma
tista’ gatt issolvi xejn mill-problemi li ghandu u jemmen li temperament fil-
piena f'kaz bhal dan hi gustifikata.

7. L-appellant jirreferi ghas-sentenza Il-Pulizija v. Duranovic Coreschi moghtija
minn din il-Qorti fl-14 ta’ Settembru 2011 li, skond hu jixbah il-kaz odjern.
Huwa jiccita s-segwenti bran: “Mehud kollox in konsiderazzjoni, u wara li din
il-Qorti hasbet fit-tul dwar il-mod kif ghandha tittratta ma’ I-appellant, waslet
ghall-konkluzjoni li, anke fl-interess suprem tas-socjeta’, I-appellant ghandu
jinghata l-ahhar opportunita’ sabiex jehles darba ghal dejjem mill-vizzju tad-
droga. Ghalhekk dwar I-imputazzjoni ta’ pussess ta’ eroina, wara li l-istess
appellant esprima r-rieda tieghu li jikkonforma mal-htigiet ta’ ordni ta’

probation, sejra tgieghdu taht probation b’kundizzjonijiet idoneji ghal dan il-
ghan, filwaqt illi dwar ir-reati li dwarhom kienet inghatat is-sentenza tat-13
ta’ Mejju 2009, bl-applikazzjoni ta’ I-artikolu 21 tal-Kap. 9 tal-Ligijiet ta’ Malta
sejra tinfliggi I-piena tal-multa.”

8. L-appellant jghid illi r-reati ammessi fil-kawza deciza fit-30 ta’ Marzu 2007
kienu principalment reati ta’ serqg, ovvjament biex jiffinanzja |-vizzju tad-droga
li kellu dak iz-zmien. Josserva wkoll illi anke f'dan il-kaz, u dan kif innotat |-
ewwel Qorti stess fis-sentenza taghha, “jidher li I-hati kkoopera mal-pulizija, li
ghamel tajjeb mas-socjeta” derubata ghall-oggetti misruqga, irregistra
ammissjoni bikrija f'dawk il-proceduri u li meta kkommetta r-reati, il-fedina
penali tieghu kienet netta”.

9. Mill-atti jirrizulta illi I-appellant ammetta |-ewwel u t-tieni imputazzjonijiet
dedotti kontra tieghu fl-ewwel seduta mizmuma mill-ewwel Qorti, filwaqt illi
dwar it-tielet imputazzjoni gie dikjarat li kellha ssir verifika dwar is-sentenza.
Din il-verifika saret u difatti, permezz ta’ nota tal-Kkummissarju tal-Pulizija tat-
28 ta’ Frar 2011, u li fugha saret il-visto ta’ I-allura difensur ta’ I-appellant (I-
Avukat Dott. Chris Cardona), giet esebita kopja ta’ sentenza moghtija mill-Qorti
tal-Magistrati (Malta) bhala Qorti ta’ Gudikatura Kriminali fil-konfront ta’ I-
appellant fit-30 ta’ Marzu 2007.

10. Issa, fit-termini tal-gurisprudenza ormai kostanti tal-Qrati taghna, meta
jkun hemm ammissjoni huwa xi ftit jew wisq odjuz appell minn piena sakemm
din tkun tirrientra fil-limiti li tipprefiggi I-ligi. Dan huwa hekk peress illi min
jammetti jkun gieghed jassumi r-responsabilita’ tad-decizjoni li jkun ha u
jirrimetti ruhu ghal kull decizjoni dwar piena li I-Qorti tkun tista’ tasal ghaliha.
Naturalment dan ma jfissirx li din il-Qorti u Qrati ohra ta’ appell ma jidhlux
f'ezami akkurat tac-cirkostanzi kollha biex jaraw jekk il-piena nflitta kinitx
eccessiva jew le. Mhuwiex normali pero’, li tigi disturbata d-diskrezzjoni ta’ I-
ewwel Qorti jekk il-piena nflitta tkun tidhol fil-parametri tal-ligi u ma jkun
hemm xejn x’jindika li kellha tkun ingas minn dik li tkun inghatat. Huwa |-kaz i

jigi sottolineat ukoll li skond il-gurisprudenza kostanti tal-Qrati taghna,
ammissjoni bikrija mhux bil-fors jew dejjem, jew b’xi forma ta’ dritt jew
awtomatikament, tissarraf f'riduzzjoni fil-piena.

11. Jibda biex jinghad illi s-sentenza appellata hi legalment korretta. Dak li trid
tara din il-Qorti hu jekk hemmx cirkostanzi li minhabba fihom il-piena ghandha
tigi varjata.

12. L-ewwelnett din il-Qorti sejra tikkunsidra t-tielet imputazzjoni. lJirrizulta li
b’sentenza tat-30 ta’ Marzu 2007 I-appellant kien inghata conditional discharge
ghal tliet snin dwar serq ta’ hwejjeg (reat kontinwat) u ricettazzjoni. L-
appellant kien gie akkuzat flimkien ma’ zewg persuni ohra. llkoll ammettew
dawn Il-imputazzjonijiet. Ghal dik ir-raguni nstabu Thatja taz-zewg
imputazzjonijiet minghajr ma gie determinat jekk kinux imputazzjonijiet
alternattivi (kif normalment ikunu). Mill-istess sentenza jirrizulta li I-Qorti
kkunsidrat li I-imputati verament iddispjacihom ta’ dak li ghamlu, li kkooperaw
mal-Pulizija u li ghamlu tajjeb mas-socjeta’ derubata ghall-oggetti misruqga.
Sahansitra jirrizulta minn dik is-sentenza |i I-managing director tas-socjeta’
derubata stqgarr li uhud mill-oggetti misruga kienu bla valur. Issa, mill-fedina
penali aggornata ta’ l-appellant jirrizulta li dan kien l-uniku kaz li kellu I-
appellant. Ghalhekk jidher illi lI-appellant zamm il-boghod mill-kriminalita’, u
dan jindika li verament iddispjacieh ta’ dak li kien ghamel.

13. Fid-dawl ta’ dawn ic¢-cCirkostanzi partikolari, din il-Qorti ddecidiet li kellu
jithejja pre-sentencing investigation report. F'dan ir-rapport I-uffi¢jal tal-
probation Maria Mifsud tghid:

“Mill-informazzjoni migbura ghall-fini ta’ dan ir-rapport jirrizulta li I-problema tad-droga
kienet wahda prominenti fil-passat tal-appellant. Jidher li matul iz-zmien kien hemm
bidla fl-istil ta’ hajja li kien ged jghix I-appellant u seta’ jigi nnutat li kien hemm progress.
Biss, minkejja dan, jinhass il-bzonn li l-appellant ikompli jsahhah l-elementi pozittivi

f'hajtu filwaqgt li jkompli jahdem fuq dawl inqas pozittivi, fosthom |-abbuz mid-droga
kannabis.

“F'dawn ic-¢irkostanzi, sentenza ta’ prigunerija tista’ tkun ta’ detriment ghall-hajja
stabbli li ged jipprova jghix l-imputat. Ghaldagstant, ged jigi umilment rakkomandat lil
din I-Onorabbli Qorti li I-appellant jinghata Ordni ta’ Probation skond I|-Artikolu 7 tal-
Kapitolu 446 tal-Ligijiet ta’ Malta. Ordni ta’ Probation tista’ tippermetti l-appellant
ikompli ghaddej fil-hajja li gabad, kif ukoll tinkoraggih ikompli jahdem fuq aspetti ohra.
Qed jigi rakkomandat ukoll li bahal kundizzjoni fl-istess Orni titnizzel kundizzjoni li |-
appellant ghandu jattendi sessjonijiet fi hdan wahda mill-agenziji li jahdmu kontra I-
vizzju tad-droga. B’hekk ikun jista’ jkun assigurat li tul is-sanzjoni fil-komunita™ I-
appellant ikun gwidat u meghjun jiehu |-ghajnuna necessarja ghar-rijabilitazzjoni.”

14. Bhalma galet din il-Qorti fil-kaz ¢itat mill-appellant fejn i¢-Cirkostanzi jixbhu
dak odjern, u cioe’ I-Appell Kriminali fl-ismijiet ll-Pulizija v. Duranovic Coreschi
deciz fl-14 ta’ Settembru 2011: “Mehud kollox in konsiderazzjoni, u wara li din
il-Qorti hasbet fit-tul dwar il-mod kif ghandha tittratta ma’ l-appellant,
waslet ghall-konkluzjoni li, anke fl-interess suprem tas-socjeta’, l-appellant
ghandu jinghata |-ahhar opportunita’ sabiex jehles darba ghal dejjem mill-
vizzju tad-droga.” Ghalhekk dwar l-imputazzjonijiet ta’ pussess tar-raza tal-
cannabis u ta’ eroina, wara li l-istess appellant esprima r-rieda tieghu li
jikkonforma mal-htigiet ta’ ordni ta’ probation, sejra tgieghdu taht probation
b’kundizzjonijiet idoneji ghal dan il-ghan, filwaqt illi dwar ir-reati li dwarhom
kienet inghatat is-sentenza tat-30 ta’ Marzu 2007, bl-applikazzjoni ta’ I-artikolu
21 tal-Kap. 9 tal-Ligijiet ta’ Malta sejra tinfliggi I-piena tal-multa.

15. Ghal dawn il-motivi tiddeciedi billi tirriforma s-sentenza appellata,
tirrevokaha in kwantu kkundannat lill-appellant ghall-hlas ta’ multa ta’ seba’
mija u hamsin Euro (€750) li bl-applikazzjoni tal-Artikolu 14(2) tal-Kapitolu 9
tal-Ligijiet ta’ Malta, dik il-Qorti awtorizzat li I-multa msemmija tithallas b’rati
mensili u konsekuttivi ta” hamsin Euro (€50.00), bl-ewwel pagament ta’ din il-
multa li ghandu jsir mhux akar tard minn xahar mid-data li fiha I-hati jiskonta I-
piena karcerarja li giet erogata bis-sentenza appellata, u ghal dan il-fini r-
Registratur ghandu jivverifika ma’ |-awtoritajiet karcerarji din id-data. Pero’
jekk il-hati jonqos li jhallas pagament wiehed, il-bilan¢ jigi dovut minnufih u jigi

Pagna 7 minn 8
Qrati tal-Gustizzja



Kopja Informali ta' Sentenza

konvertit fi prigunerija bir-rata ta’ gurnata habs ghal kull hamsa u tletin Euro
(€35.00) dovut; tirrevokaha wkoll in kwantu kkundannatu ghal perjodu ta’
tnax-il xahar prigunerija; u minflok, dwar I-imputazzjonijiet ta’ pussess tar-raza
mehuda mill-pjanta cannabis u ta’ pussess ta’ droga eroina kontra I-ligi
tgieghdu taht probation a tenur ta’ I-artikolu 7 tal-Kap. 446 tal-Ligijiet ta’ Malta
ghal perijodu ta’ tliet snin millum taht is-sorveljanza ta’ ufficjal tal-probation li
jigi/tigi nominat/a ghal dan I-iskop u bil-kondizzjonijiet kollha fil-probation
order li gieghed jigi hawn anness. Tordna li kopja ta’ I-ordni ta’ probation tigi
minnufih komunikata lill-probationer u lid-Direttur tas-Servizzi ta’ Probation u
Parole. Din il-Qorti fissret lill-hati bi kliem li huwa jifhem, |-effett ta’ I-ordni u li
jekk jongos milli jikkonforma ruhu ma’ I-ordni jew jaghmel xi reat iehor, jista’
jinghata sentenza ghar-reat originali. Kwantu ghar-reati li dwarhom kien
originarjament gie dikjarat hati bis-sentenza tat-30 ta’ Marzu 2007, bl-
applikazzjoni ta’ l-artikolu 23 tal-Kap. 446 tittratta ma’ l-imsemmi Martin
Cachia mill-gdid u, wara li rat l-artikoli 21, 18, 261(b)(c)(d) u (f), 263, 267, 268,
270, 334, 337, 278, 20 u 31 tal-Kapitolu 9 tal-Ligijiet ta’ Malta tikkundannah
ghall-hlas tal-multa massima ta’ elf mija u erbgha u sittin euro u disgha u sittin
centezmu (€1,164.69).

< Sentenza Finali >

